
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR SHQYRTIMIN E SITUATËS NË KZAZ NR. 1, QARKU SHKODËR
Komisioni Qendror i Zgjedhjeve në mbledhjen e datës 27.06.2015, me pjesëmarrjen e:

shqyrtoi çështjen me 
OBJEKT: 
Për shqyrtimin e situatës në KZAZ nr. 1, Qarku Shkodër.
BAZA LIGJORE:     
Neni 23, pika 1, germa “a” të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ, pasi shqyrtoi dokumentacionin e paraqitur dhe dëgjoi diskutimet e të pranishmëve,

V Ë R E N
Komisioni Qendror i Zgjedhjeve ka ndjekur hap pas hapi ecurinë e procesit të numërimit të votave në VNV nr. 1, Qarku Shkodër, ku për shkaqe të ndryshme, numërimi i kutive të votimit nuk ka përfunduar në tejkalim të skajshëm të afateve ligjore. Mospërfundimi i procesit të numërimit vetëm në KZAZ nr. 1, ndërsa në të 89 KZAZ e tjera të vendit ka përfunduar,  përbën pengesë serioze për përfundimin e procesit zgjedhor për zgjedhjet për organet e qeverisjes vendore të datës 21 qershor 2015.
KQZ duke vlerësuar situatën në KZAZ nr. 1, qarku Shkodër, ezaurimin e të gjithë mundësitë ligjore për të përmbyllur procesin e numërimit të votave në VNV nr. 1, si:

· urdhërimi i KQZ me vendimin nr. 739, datë 24.06.2015, për të vazhduar numërimin në mënyrë të pandërprerë; 
· dërgimin e dy inspektorëve të KQZ për të ndjekur dhe monitoruar ecurinë e procesit të numërimit në KZAZ nr. 1;

· largimin e herëpashershëm të numëruesve, pa shkaqe të përligjura;

· situatën shpeshherë të tensionuar në ambientet e VNV nr. 1;

· KZAZ nr. 1 nuk ka aritur të marrë vëndim për të vijuar numërimin me Grupe Numërimi me dy anëtarë ;
PËR KËTO ARSYE

Komisioni Qendror i Zgjedhjeve, mbështetur në nenin 23, pika 1,  nenin 35, pika 5, nenin 122, pika 1,  të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D 0 S I:

1. Transportimin e të gjitha kutive të votimit me fletët e votimit, kutive të votimit me materialet zgjedhore dhe gjithe bazën materiale zgjedhore të ZAZ nr. 1, si ato të numëruara dhe të vlerësuara, ashtu dhe ato të mbetura të panumëruara e të pavlerësuara, dhe sjelljen e tyre në ambientet e shkollës “1 Maji” në Tiranë. 

2. Vazhdimin e procesit të numërimit dhe vlerësimit të kutive të votimit të panumëruara në ambientet e VNV të caktuar në shkollën “1 Maji” në Tiranë.
3. Procesi i numërimit dhe vlerësimit të fletëve të votimit, për ktutitë e panumëruara, pasyqyrimit të rezultateve në tabela do të kryhet nga stafi i KQZ-së me katër grupe, sipas përbërjes:
1. Dashamir Alsula, Klajdi Terolli
2. Elvis Beja, Eljon Ramo
3. Gerald Belishaku,  Klajdi Terolli
4. Bianka Bego, Gojart Çela
4. Sejcili nga koalicionet, po ashtu dhe sejcila nga partitë politike që garon jashtë koalicioneve,  ka të drejtë të paraqesë nga një vëzhgues për cdo tavolinë numërimi. 
5. Ky vendim hyn në fuqi menjëherë.

6. Kundër këtij vendimi, mund të bëhet ankim në Kolegjin Zgjedhor të Gjykatës së Apelit Tiranë, brenda pesë ditëve nga shpallja e tij.

